
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Ֆինանսների նախարարություն
	09.03.2023թ.

	
	№ 01/8-3/4390-2023

	1. Նախագծով նախատեսվում է Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի 2023 թվականի հունվարի 1-ի դրությամբ չօգտագործված մնացորդի հաշվին 79.8 մլն դրամ հատկացնել՝ Սահմանադրական բարեփոխումների մասնագիտական հանձնաժողովի անդամների  վարձատրությանը՝  շուրջ 48.8 մլն դրամ, էլեկտրոնային հաշտարարության տեղեկատվական համակարգի մշակման խորհրդատվական ծառայությունների համար՝ շուրջ 21.0 մլն դրամ և E-penitentiary էլեկտրոնային կառավարման համակարգի կարիքների գնահատման համար՝ շուրջ 10.0 մլն դրամ։ Այս կապակցությամբ հայտնում ենք, որ նախագծի հիմնավորման մեջ ներկայացված չէ նախատեսվող ֆինանսական միջոցների վերաբերյալ մանրամասն հաշվարկները: 
Սահմանադրական բարեփոխումների մասնագիտական հանձնաժողովի անդամների՝ 2023 թվականի մարտ-դեկտեմբեր ամիսների վարձատրությունն ապահովելու վերաբերյալ հայտնում ենք, որ Նախագծին կից ներկայացված հիմնավորման համաձայն, հանձնաժողովի 5 անդամներից համալրված է դեռևս 2-ի հաստիքները, այնուամենայնիվ առաջարկվում է հատկացնել հանձնաժողովի 5 անդամի վարձատրության գումարը մարտ-դեկտեմբեր ամիսների համար՝ շուրջ 48.8 մլն դրամի չափով:
Այս կապակցությամբ, առաջարկում ենք ներկայացնել հիմնավորումներ հանձնաժողովի աշխատանքները մինչև 2023 թվականի դեկտեմբեր ամիսը շարունակելու անհրաժեշտության վերաբերյալ, մասնավորապես հաշվի առնելով, որ հանձնաժողովը աշխատանքները սկսել է դեռևս 2022 թվականի ընթացքում (հանձնաժողովի՝ 2022 թվականի ութ ամիսների վարձատրության համար հատկացվել է շուրջ 31.5 մլն դրամ), իսկ ՀՀ վարչապետի 2022թ. հունվարի 27-ի N 111-Ա որոշման 5-րդ կետի 2-րդ ենթակետով նախատեսվում է, որ Խորհուրդը պետք է մինչև 2023 թվականի հունիսի 30-ը հաստատի հանձնաժողովի կողմից մշակված՝ Հայաստանի Հանրապետության Սահմանադրության փոփոխությունների նախագիծը և ներկայացնի Հայաստանի Հանրապետության վարչապետի աշխատակազմ։
Այս կապակցությամբ հարկ ենք համարում նշել նաև, որ ՀՀ կառավարության 2022թ. հուլիսի 21-ի N 1133-Լ որոշմամբ հաստատված՝ ՀՀ դատական և իրավական բարեփոխումների 2022-2026 թվականների ռազմավարությունից բխող գործողությունների ծրագրի (Հավելված 2) համաձայն Սահմանադրական բարեփոխումների իրականացման ուղղությամբ գործողությունների վերջին թիրախային ժամկետ է նշված 2023 թվականի 2-րդ եռամսյակը (Սահմանադրական բարեփոխումների նախագծի մշակում գործողության համար): 






































































2․Առաջարկում ենք ներկայացնել հիմնավորումներ վարձատրության չափի վերաբերյալ: Այս կապակցությամբ Նախագծին կից ներկայացված հիմնավորման համաձայն՝ վարձատրության չափը յուրաքանչյուր անդամի համար կազմելու է 976,429.0 դրամ՝ յուրաքանչյուր ամսվա համար, որը զգալիորեն գերազանցում է պետական կառավարման համակարգում մասնագիտական և ղեկավար պաշտոններ զբաղեցնող անձանց վարձատրության չափը։ 






















3. Ընդհանուր առմամբ, վերը նշված հատկացումներին դեմ չենք, եթե նշված ուղղությունները համապատասխանում են Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի պահանջներին և առկա է Եվրամիության համաձայնությունը առաջարկվող ծախսերի վերաբերյալ: Հակառակ դեպքում անհրաժեշտ է դիտարկել այլ աղբյուրներից ֆինանսավորման հնարավորության հարցը։






4․Միաժամանակ հայտնում ենք, որ ՀՀ կառավարության որոշման Նախագծով նախատեսվող ոչ ֆինանսական ցուցանիշները ներկայացնող NN 9 և 10 հավելվածներում «Արդյունքի չափորոշիչներ» տողից հետո անհրաժեշտ է լրացնել համապատասխան արդյունքային ցուցանիշներ:


	Չի ընդունվել։
Ինչ վերաբերում է այն դիտարկմանը, որ Նախագծի հիմնավորման մեջ ներկայացված չեն նախատեսվող ֆինանսական միջոցների վերաբերյալ մանրամասն հաշվարկները, ապա հարկ է ընգծել, որ Նախագծի հիմնավորմամբ նշվում է, որ Վարչապետի 2022 թվականի հունվարի 27-ի թիվ 111-Ա որոշման հավելված 2-ի 29-րդ կետի համաձայն Սահմանադրական բարեփոխումների մասնագիտական հանձնաժողովը կարող է կազմված լինել առավելագույնը 5 անդամից, իսկ յուրաքանյուր անդամին յուրաքանչյուր ամիս վճարվելիք վարձատրության չափը  կազմելու է 976,429 (ինը հարյուր յոթանասունվեց հազար չորս հարյուր քսանինը) ՀՀ դրամ: Նշվածի շրջանակներում ներկայացվել է մանրամասն հաշվարկ՝ ընդհանուր տրամադրվելիք գումարի չափի վերաբերյալ, մասնավորապես նշվել է, որ 2023 թվականի մարտ-դեկտեմբեր ամիսների ընթացքում Հանձնաժողովի անդամների վարձատրությունը կազմակերպելու համար ընդհանուր առմամբ անհրաժեշտ է լինելու 48.821.450 (քառասունութ միլիոն ութ հարյուր քսանմեկ հազար չորս հարյուր հիսուն) ՀՀ դրամ: Հիմնավորմամբ ներկայացվել է հաշվարկի բանաձևը՝ 976.429*5*10=48.821.450 ՀՀ դրամ: Բացի դրանից, քանի որ գումարը հատկացվելու է Օրենսդրության զարգացման հիմնադրամին՝ այլ ընթացիկ դրամաշնորհներ տնտեսագիտական դասակարգման հոդվածով, անհրաժեշտ է լրացուցիչ հաշվարկել ԱԱՀ։ 
Ինչ վերաբերում է այն հարցադրմանը, թե ինչու է ներկայացվել անհրաժեշտություն Հանձնաժողովի 5 անդամների վարձատրության գումարը հատկացնելու համար, եթե ներկայումս Հանձնաժողովը գործում է 2 անդամի կազմով, ապա հայտնում ենք, որ Վարչապետի 2022 թվականի հունվարի 27-ի թիվ 111-Ա որոշման հավելված 2-ի 29-րդ կետի համաձայն Սահմանադրական բարեփոխումների մասնագիտական հանձնաժողովը կարող է կազմված լինել առավելագույնը 5 անդամից: Խորհուրդը՝ 2023 թվականի փետրվարի 3-ին Հանձնաժողովը ձևավորելու և անհատական կազմը հաստատելու մասին որոշումը ընդունելուց հետո կրկին հայտարարել էր մրցույթ՝ Հանձնաժողովում նոր անդամներ ներգրավելու նպատակով, սակայն հարցազրույցի փուլում անցողիկ շեմը չհաղթահարելու հետևանքով Հանձնաժողովի կազմը չի համալրվել նոր անդամներով: Այսինքն՝ այնուամենայնիվ, մինչև 5 անդամից կազմված Հանձնաժողովի ձևավորումը Խորհուրդը կարող է կրկին հայտարարել մրցույթ և Հանձնաժողովում ներգրավել նոր անդամների, հետևաբար 5 անդամի համար նախատեսված վարձատրության չափի հատկացման անհրաժեշտությունը բխում է յուրաքանչյուր նոր անդամի ընտրության դեպքում Կառավարության որոշման մեջ անընդհատ փոփոխություններ չկատարելու, Կառավարությանը յուրաքանչյուր փոփոխությամբ լրացուցիչ չծանրաբեռնելու և Հանձնաժողովի նոր անդամի  վարձատրության կազմակերպումը անխափան կազմակերպելու նպատակից:
Միաժամանակ` Հանձնաժողովի անդամների կազմը 2023 թվականի ընթացքում չհամալրելու դեպքում  հատկացված և չօգտագործված գումարները կուղղվեն Օրենսդրության զարգացման հիմնադրամի կողմից ՀՀ 2023 թվականի պետական բյուջեի մասին օրենքով հատկացված 199,099․6 հազ․ դրամ դրամաշնորհի դիմաց ԱԱՀ վճարելուն, քանի որ Արդարադատության նախարարությունը 18․01․2023թ․ Ֆինանսների նախարարությանն էր ներկայացրել կառավարության որոշման նախագիծ, որում առաջարկվում էր կամ նախկին տարիների օրինակով հիմնադրամին միջոցները հատկացնել աշխատողների աշխատավարձեր և հավելավճարներ հոդվածով կամ լրացուցիչ հատկացնել գումար /39,819․2 հազ․ դրամ/՝ ԱԱՀ վճարման նպատակով, որին ի պատասխան Ֆինանսների նախարարությունը նշել էր․ Ինչ վերաբերում է նշված ծախսը, որպես դրամաշնորհ հատկացնելու դեպքում ավելացած արժեքի հարկի գումար նախատեսելու անհրաժեշտությանը, առաջարկում ենք նշված գումարն ապահովել դատական և իրավական ոլորտի բարեփոխումների իրականացման նպատակով ՀՀ արդարադատության նախարարությանը հատկացվող ընդհանուր միջոցների հաշվին:
Ինչ վերաբերում է այն հարցին, որ Վարչապետի 2022թ. հունվարի 27-ի N 111-Ա որոշման 5-րդ կետի 2-րդ ենթակետով նախատեսվել է, որ Խորհուրդը պետք է մինչև 2023 թվականի հունիսի 30-ը հաստատի Հանձնաժողովի կողմից մշակված՝ Հայաստանի Հանրապետության Սահմանադրության փոփոխությունների նախագիծը և ներկայացնի Հայաստանի Հանրապետության վարչապետի աշխատակազմ, հայտնում ենք, որ Վարչապետի 2022թ. հունվարի 27-ի N 111-Ա որոշումը նախ և առաջ բխում է Հայաստանի Հանրապետության կառավարության 2021-2026 թվականների միջոցառումների ծրագրից, որի՝ Արդարադատության նախարարության վերապահված միջոցառումներից 2.3 միջոցառման համաձայն Սահմանադրության փոփոխությունների նախագիծը  Վարչապետի աշխատակազմ ներկայացնելու ժամկետ էր սահմանված 2022թ. դեկտեմբերի 3-րդ տասնօրյակը։ Քանի որ սահմանադրական բարեփոխումների հայեցակարգի նախագծի մշակումը եղել է ոչ թե ուղղակիորեն Արդարադատության նախարարության, այլ կոլեգիալ մարմիններ հանդիսացող՝ Սահմանադրական բարեփոխումների խորհրդի և նրա համակարգմամբ գործող Սահմանադրական բարեփոխումների մասնագիտական հանձնաժողովի տիրույթում և  սահմանված ժամկետում սահմանադրության փոփոխությունների հայեցակարգի նախագիծը Վարչապետի աշխատակազմ չներկայացնելը պայմանավորված է եղել  Խորհրդի և Հանձնաժողովի կողմից յուրաքանչյուր առաձին հարցին մանրամասն անդրադառնալով, համակարգային, այդ թվում՝ բաց հրապարակային նիստերի միջոցով, քննարկումներ կազմակերպելով:
 Սույն թվականի հունվարի 23-ին Արդարադատության նախարարությանը վերապահված և 2022 թվականի կատարման ժամկետ ունեցող և 30.12.2022թ. դրությամբ չկատարված միջոցառումների կատարման իրատեսական ժամկետների վերաբերյալ տեղեկատվությունը ներկայացվել է Վարչապետի աշախատակազմ, որը Վարչապետի աշխատակազմի կողմից ընդունվել է  ի գիտություն: Արդյունքում Սահմանդրության փոփոխությունների հայեցակարգի նախագծի Վարչապետի աշխատակազմ ներկայացնելու ժամկետ է սահմանվել 2023թ. սեպտեմբերի 3-րդ տասնօրյակը: Կառավարության 2021-2026 թվականների միջոցառումների՝ Արդարադատության նախարարության վերապահված միջոցառումներից 2.4 միջոցառման համաձայն Սահմանադրության փոփոխությունների նախագծի մշակման և նախագծին հավանություն տալու մասին Կառավարության որոշման ընդունման վերջնաժամկետ է սահմանված 2023 թվականի դեկտեմբերի 3-րդ տասնօրյակը: Այսինքն՝ Հանձնաժողովի՝ մինչև 2023 թվականի դեկտեմբերի վարձատրության կազմակերպման հարցը բխում է ոչ միայն Հայաստանի Հանրապետության դատական և իրավական բարեփոխումների 2022-2026 թվականների ռազմավարությունից բխող գործողությունների ծրագրից, այլև Կառավարության 2022-2026 թվականների միջոցառումների՝ Արդարադատության նախարարության վերապահված 2.4 միջոցառումից:

Ընդունվել է։
Ինչ վերաբերում է Հանձնաժողովի անդամների համար վարձատրության չափը պետական կառավարման համակարգում մասնագիտական և ղեկավար պաշտոններ զբաղեցնող անձանց վարձատրության չափին զգալիորեն գերազանցելուն, ապա հարկ է նկատի ունենալ, որ Հանձնաժողովի կազմում ընդգրկվում են միայն իրավաբանական գիտությունների դոկտորի, իրավաբանական գիտությունների թեկնածուի գիտական աստիճան կամ օտարերկրյա պետությունում իրավագիտության մագիստրոսի որակավորման աստիճան և իրավունքի ոլորտում առնվազն յոթ տարվա մասնագիտական աշխատանքի փորձառություն ունեցող իրավաբանները: Այսինքն՝ Հանձնաժողովի անդամ կարող են լինել  գիտության ոլորտում զգալի ներդրում ունեցող և գործանակում երկար տարիների մասնագիտական փորձառություն ունեցող իրավաբան-գիտնականները:  Բացի այդ, բնույթով Հանձնաժողովի անդամների աշխատանքը էականորեն տարբերվում է  պետական կառավարման համակարգում մասնագիտական և ղեկավար պաշտոններ զբաղեցնող անձանց աշխատանքից նրանով, որ վերջիններս զբաղվելու են մայր օրենքի փոփոխությունների հայեցակարգի նախագծի  և նախագծի մշակմամբ, ինչը պահանջում է մասնագիտական բարձր պատրաստվածություն ոչ թե կոնկրետ ոլորտում, այլ սահմանադրական բարեփոխումների բոլոր ուղղություններում:  
Հետևաբար՝ Հանձնաժողովի անդամների համար պետական կառավարման համակարգում մասնագիտական և ղեկավար պաշտոններ զբաղեցնող անձանց վարձատրության չափին գերազանցող վարձատրության սահմանումը պայմանավորված է ինչպես նրանց աշխատանքի բարդությամբ և ծանրաբեռնվածությամբ, այնպես էլ բարձր մասնագիտական որակներ ունեցող անձանց ներգրավմամբ:

Ընդունվել է։
Սահմանադրական բարեփոխումներին ֆինանսական աջակցությունը բխում է  Եվրոպական Միության ինչպես գործող, այնպես էլ նախատեսվող «Աջակցություն Հայաստանում արդարադատության ոլորտի բարեփոխումներին» բյուջետային աջակցության ծրագրերից: Այսպես, համաձայնագրի հիման վրա նախատեսվող Շրջափուլ 2-ից բխում է տարբեր ոլորտներում սահմանադրական բարեփոխումների կազմակերպմանն ուղղված աջակցությունը:
Բացի այդ, ԵՄ բյուջետային աջակցության համաձայնագրում որևէ արգելք չկա տրամադրված միջոցները սահմանադրական բարեփոխումների գործընթացների կազմակերպման ուղղությամբ օգտագործելու առումով:


Ընդունվել է։

